
Raport

Punëtoria e realizuar nga data 4 deri 7 korrik 2018, nga divizioni për planprograme mësimore.
Qëllimi i punëtorisë ishte të nxirren udhëzues për përdorimin e teksteve aktuale për programet e reja për kl. 1, 2 të arsimit fillor, kl. 6, 7 të arsimit të mesëm të ulët dhe kl. 10, 11 të arsimit të mesëm të  lartë.

Gjatë analizës së teksteve, u vërtetua se disa nga tekstet aktuale mund të përdoren, por duke u përdorë nga mësimdhënësit edhe tekste të klasave tjera të të njëjtit nivel të shkollimit.

Në fushën e shkencave të natyrës mund të konstatojmë si vijon:

Në lëndën e biologjisë, programet e reja kanë ndryshime rrënjësore. Kjo bazohet me faktin se lënda e biologjisë fillon nga ambienti dhe organizmat në drejtim të njësisë elementare – themelore (qeliza). Në programet paraprake ka qenë e kundërta.

Sipas ekspertëve për hartimin e programeve të reja, rezultatet në lëndën e biologjisë mund të realizohen vetëm nëse do të shfrytëzohen të gjitha tekstet shkollore të nivelit përkatës (sa për informim tekstet shkollore të nivelit të mesëm të lartë kanë munguar në këtë punëtori).
Vlen të theksohet fakti se një koncept në tekstet aktuale nuk përmbush as 30% të programeve të reja, planprogramet e reja janë më të detajuara përkatësisht, hyrje në detajizim më të theksuar. 

Lëndët: Fizikë, kimi dhe gjeografi,  programet e reja krahasohen me ato paraprake me një përqindje të vogël që d.m.th tekstet aktuale mund të përdoren duke kompletuar disa njësi nga tekstet e klasave tjera për të cilat të gjithë mësimdhënësit janë të njoftuar pasi po të njëjtit mësimdhënës kanë zhvilluar po të njëjtin planprogram viteve të kaluara. Kjo krahasueshmëri është e njëjtë edhe me lëndën Njeriu dhe natyra që realizohet si program i integruar në nivelin fillor. 
Edhe në punëtorinë e realizuar me 29 dhe 30 tetor,  nga i njëjti grup punues, u vërtetua se duhet të përdoret po e njëjta strategji për realizimin e rezultateve të të nxënit për lëndë. 

Rekomandim

Shfrytëzimin racional të teksteve aktuale në mënyrë profesionale mund ta rekomandojnë vetëm ekspertët e lëndëve, përkatësisht hartuesit e planprogrameve, po ashtu mësimdhënësi me rastin e hartimit të planit vjetor parashikon se me cilat materiale do të shërbehet dhe si do të realizoj rezultatet e të nxënit të lëndës.
Format dhe metodat e realizimit të programeve të reja për mësimdhënësit janë strategji e realizimit përmes trajnerëve të certifikuar nga divizioni për trajnim dhe licencim të mësimdhënësve.  Po ashtu,  shembujt për arritjen e rezultateve janë të përshkruara me shembuj për secilën lëndë në Udhëzuesin për fushën e shkencave të natyrës.
Duhet t’ua sqaroj edhe një fakt, se hartuesit e programeve janë autoriteti i vetëm që mund të rekomandoj saktë cilat nga materialet mund të merren si të plotësojnë realizimin e rezultateve të të nxënit për lëndë.

Ekspertët me rastin e hartimit të programeve të reja kanë pasur parasysh se cilat nga materialet janë të duhura për arritjen e qëllimit. Me sugjerimin e tyre, mësimdhënësi harton planin vjetor të punës.
